Июнь – татар халкының милли бәйрәме – сабан туе ае

Гөрли сабантуйлары!
Ризида ГАТТАРОВА,
Саба районы Байлар Сабасындагы махсус коррекция мәктәбе укытучысы
Максат. Укучыларның сабан туе бәйрәме турындагы күзаллауларын үстерү. Аларда милли бәйрәмебезгә карата хөрмәт һәм мәхәббәт хисләре тәрбияләү; төрле милләттән булган укучылар арасында үзара дуслыкны ныгыту.

Кичә барышы

Сабан туе буласы мәйдан бәйрәмчә бизәлгән. Татарча бию көе яңгырый. Һәр сыйныф төркем-төркем булып баскан, әти-әниләр, килгән кунаклар мәйдан тирәли утырышкан. VII сыйныф укучылары бәйрәмне ачып җибәрә, алар, колга тотып, «Сабан туе – хезмәт туе» җырын җырлап, сыйныфлар янында тукталып, бүләк җыялар. 
1 нче алып баручы.
Бу шигырем, ап-ак сөлге булып,

Алларыңны синең капласын –
Таң капкасы белән ачыйк бергә

Сабан туйның бәйрәм капкасын.

Бу шигырьне, чиккән сөлге итеп,

Колга очларына бәйлә син –

Колгаларга бәрхет бәйләнмәсен,

Колгаларга бәхет бәйләнсен.

Бүген батыр калсаң, беләсеңме,

Гомерлеккә матур каласың –

Таң капкасы белән сабантуйның…

Үзебезнең туйның ачыйк капкасын!

2 нче алып баручы. Исәнмесез, балалар, әти-әниләр, килгән кунаклар!

Бүген бездә сабантуй –
Көтеп алаган зур бәйрәм.

Шау-гөр килә зур мәйдан

Бик күп кунаклар килгән.

1 нче алып баручы. 
На веселый Сабантуй

Мы позвали всех друзей.

Будем петь и танцевать,

Дружно, весело играть.
1 нче укучы.

Нинди матур бүген көн –
Уйнап һич күңел туймас.
Болыннарда, кырларда 

Кошлар тавышы тынмас.
2 нче укучы.

Сабантуй – веселый праздник:
Это всем давно известно.
Сколько игр и зрелищ разных

Приходите – интересно!
3 нче укучы.

Таңга кадәр җырлар тынмас

Сабантуй бәйрәмендә.

Бер хатирә булып калсын ул

Һәркемнең күңелендә.

(III сыйныф укучылары «Сабантуй жыры»н башкара.)

Карагыз, карагыз,

Сабантуйга барабыз.

Сабантуйга барабыз,

Уйнап бүләк алабыз.

Сабантуйга барабыз

Сикербез, чабабыз.

Җырлап-биеп алабыз,

Уйнап бүләк алабыз.

1 нче алып баручы. Сабантуйны гомер-гомергә ак сакаллар алып бара торган булган. Бүген без, кунак итеп, Әлмәндәр бабайны чакырдык. Ул безгә төрле уеннар уйнатыр.

Әлмәндәр бабай. Исәнмесез, балалар, хәлләрегез ничек? Мин инде өлкән кеше. Яшем дә бик зур, әмма сабантуй бәйрәме күңелләрне яшьнәтә, һәр кешене яшәртә, биетә дә җырлата, таягын да тарттыра, кирәк икән чаптыра, катыкка башың тыктырып, акчасын да таптыра. Күреп торам, сез бәйрәмгә бик нык әзерләнгәнсез. Башлыйбызмы ярышларны?

Укучылар. Башлыйбыз!

2 нче алып баручы.   
Внимание, Внимание!
Начинаем соревнование!
Кто ловкий, смелый и умелый,

В круг выходите скорей!
1 нче алып баручы.
Килегез бабай янына,
Ул безне ярыштыра.

Җитезлектә, уңганлыкта

Көчләрне сынаштыра.

Әлмәндәр бабай.

Тот әле, дустым, капчык.

Шул капчыкны киеп син 

Мәйдан тирәли йөгереп чык.
(Капчык киеп йөгерү ярышы үткәрелә.)

2 нче алып баручы.

Көянтә-чиләк күтәреп,
Кызлар суга баралар.

Егетләр дә калышмыйлар –
Күтәрәләр дә чабалар.

(Көянтә-чиләк белән су ташып йөгерү ярышы игълан ителә.)

1 нче алып баручы.
Вот яичко!

Осторожно в ложечку ты положи,

И майдан ты обойди.
(Бег с ложками.)

1 нче алып баручы.
Таяк тартып көч сынашыйк!
Килегез мәйдан түренә.

Көчле кызлар, егетләр

Менә шунда күренә.

(Таяк тартышу бәйгесе үткәрелә.)

2 нче алып баручы.
Бераз ял итеп алыйк,
Әби белән бабайның биюенә күз салыйк.
(Шаян бию игълан ителә.)

1 нче алып баручы. 
Нинди Сабантуй инде

Әгәр чапмаса атлар!?
Шул ярышка чыгарга

Әзерме сез, егетләр?

(Тачкага иптәшләрен утыртып, егетләр ярышка баса.)

Әлмәндәр бабай.
Күзне бәйләп, чүлмәк ватарга

Бик зур осталык кирәк.

Чүлмәге дә нык, ахры,

Ватыла шул бик сирәк.

(Чүлмәк вату уены оештырыла.)

2 нче алып баручы.
Бердәмлек таулар күчерә,
Бердәмлектә – көч, диләр.

Бердәмлектә көч сынашыйк,
Чыксын әле көчлеләр.

1 нче алып баручы. 
Если вместе вы, едины,

Вы бесстрашны, нет преграды.

Выходите на майдан,
Будете тянуть аркан.

(Аркан тартышу бәйгесе уздырыла.)

Әлмәндәр бабай.

Бәйрәмнең кызган мәле,
Бүләкләр дә күп әле.

Әйдә, тагын көч сынашыйк,
Кул көрәшенә чык әле.

(Кул көрәштерү бәйгесе уздырыла.)

2 нче алып баручы.
Җырлыйбыз да, биибез дә,

Гармун кулларыбызда.

Чыксын әле мәйданга

Егетләр, кызларыбыз да.

Бер биеп алыйк бергә,
Истә калсын гомергә.

(Кызлар һәм егетләр татар халкының «Сигезле бию»ен башкара (ике түгәрәк ясап, парлашып басалар. Көй башлангач, кызлар – бер якка, егетләр икенче якка әйләнә. Көй туктый, кем белән каласың, шуның белән кара-каршы биисең.)

Әлмәндәр бабай. Бик зур рәхмәт, балалар. Сезнең белән бик күңелле булды. Чыннан да, яшәреп кайтып китәм. Сау булыгыз.

1 нче алып баручы. Дуслар, көтеп алган сабантуй бәйрәмебез ахырына якынлашты. Барчагызга да күңел көрлеге, исәнлек-саулык телим. Киләсе сабан туйларында тагын очрашырга язсын!
